IKAW BA AY MYEMBRO NG CUPE NA NAGTATRABAHO

NANG MAY PANSAMANTALANG KATAYUAN SA IMIGRASYON?
ALAMIN ANG IYONG MGA KARAPATAN!

Isa ka bang internasyunal na estudyante, na may temporary

work permit o pansamantalang permit na magtrabaho, o
naghihintay para sa iyong aplikasyon para sa permanent
residency o permanenteng paninirahan?

e Mayroon ka bang pansamantalang permit na magtrabaho na
malapit nang mawalang-bisa?

® Pinangakuan ka ba ng paraan para sa permanent resident status
o permanenteng katayuang residente na hindi na inaalok?

Araw-araw ay ipinaglalaban ng CUPE ang mga myembro nito,
kabilang ka.

Gumawa ng malalaking pagbabago ang gubyernong pederal,
sa pamamagitan ng Ministri sa Imigrasyon, Refugee at Pagiging
Mamamayan ng Canada (Ministry of Immigration, Refugees
and Citizenship Canada), sa mga patakaran sa imigrasyon sa
pagtatapos ng 2024. Bunga nito, tinatantyang 2.3 milyong tao
ang mawawalan ng kanilang mga permit na magtrabaho at
nanganganib na ideport mula 2025-2027.

Maaapektuhan ng mga pagbabagong ito ang mga myembro ng
CUPE na may temporary immigration status o pansamantalang
katayuan sa imigrasyon sa ilalim ng mga programang tulad ng
Pansamantalang Programa sa Dayuhang Manggagawa (Temporary
Foreign Worker Program) at ng Programa sa Internasyunal na
Estudyante (International Student Program).

Sa mga kasalukuyang kasapi na may pansamantalang permit,
maaaring hindi na ma-renew ang inyong permit na magtrabaho
o hindi na makakuha ng paraan para maging permanenteng
residente. Kung apektado kayo o kung may kakilala kayong
apektado sa mga pagbabago, ipagbigay alam sa
migrantsrights@cupe.ca.

e Kung mayroon kang gumaganang permit na magtrabaho,
patuloy kang may karapatang magtrabaho hanggang mawalan
ito ng bisa o habang mayroon kang nananatiling status o
katayuan.

e Sailang tipo ng mga permit na magtrabaho, kailangan ang
partisipasyon ng employer at mga sulat mula sa kanila. Kontakin
ninyo ang inyong unyon kung may problema kayo na makakuha
ng mga dokumentong ito.

e Kung isa kang myembro na walang dokumento at nagtatrabaho
nang walang katayuan, maaari ka pa ring kumilos at sumama sa
iyong unyon at inirerekomenda naming kumuha ka agad ng ligal
na payo sa imigrasyon.

STATUS FOR ALL O

KATAYUANG PANG-
IMIGRASYON PARA
SA LAHAT

Naniniwala ang CUPE sa
katayuang pang-imigrasyon para
sa lahat — nangangahulugan ito
na walang sinumang naninirahan
sa Canada ang dapat mamuhay
sa pansamantalang katayuan.
Dahil sa pansamantalang
katayuan, nagiging alanganin
ang katayuan at inilalantad ang
mga manggagawang migrante sa
pang-aabuso ng mga employer.
Mahirap umaksyon nang nag-iisa
pero kung kasama ng ibang mga
manggagawa at organisasyon,
kaya nating ipaglaban ang
pagbabago.



